
				এই পাতাটির মুদ্রণ সংশোধন করা প্রয়োজন। 
S ዓbr রবীন্দ্র-রচনাবলী
আর্য ও অনার্য
অদ্বৈতচরণ চট্টোপাধ্যায় ও চিন্তামণি কুণ্ডু
অদ্বৈত । তুমি কে ? চিন্তামণি । আমি আৰ্য, আমি হিন্দু। অদ্বৈত । নাম কী ? চিন্তামণি । শ্ৰীচিন্তামণি কুণ্ডু । অদ্বৈত । কী অভিপ্ৰায় ? চিন্তামণি । মহাশয়ের কাগজে আমি লিখব । অদ্বৈত । কী লিখবেন ?
চিন্তামণি । আমি আর্য— আর্যধর্ম সম্বন্ধে লিখব ।
অদ্বৈত । আৰ্য জিনিসটা কী মশায় ?
চিন্তামণি । (বিস্মিত হইয়া) আজ্ঞে, আৰ্য কাকে বলে জানেন না ? আমি আৰ্য, আমার বাবা শ্ৰীনকুড় কুণ্ডু আৰ্য, তার বাবা নফর কুণ্ডু আৰ্য, তীর বাবা—
অদ্বৈত। বুঝেছি! আপনাদের ধর্মটা কী ?
চিন্তামণি | বলা ভারি শক্ত | সংক্ষেপে এই পর্যন্ত বলা যায় যে, যা অনার্যদের ধর্ম তা আৰ্যদের ধর্ম
in
অদ্বৈত । অনার্য আবার কারা ? চিন্তামণি । যারা আর্য নয় তারাই অনার্য। আমি অনার্য নই, আমার বাবা শ্ৰীনকুড় কুণ্ডু অনার্য নয়, র্তার বাবা নফর কুণ্ডু অনার্য নয়, তার বাবা—
অদ্বৈত । আর বলতে হবে না। অতএব যে-হেতুক শ্ৰীনকুড় কুণ্ডু আমার বাবা নন এবং নফর কুণ্ডুর সঙ্গে আমার কোনো সম্পর্ক নেই, আমিই হচ্ছি। অনার্য।
চিন্তামণি । তা স্থির বলতে পারি নে। অদ্বৈত । (ক্রুদ্ধ হইয়া) এ তোমার কিরকম কথা ! স্থির বলতে পারি। নে কী ! নকুড় আমার বাবা নয় তুমি স্থির বলতে পার না ? তুমি কোথাকার কী জাত, তোমার সঙ্গে আমার সম্পর্ক কিসের !
চিন্তামণি । জাতের কথা হচ্ছে না, বংশের কথা হচ্ছে। আপনিও তো ভুবনবিদিত আৰ্যবংশে জন্মগ্রহণ
অদ্বৈত । তোমার বাবা নকুড় কুণ্ডু যে বংশে জন্মেছে আমিও সেই বংশে জন্মেছি! চাষার ঘরে জন্মে তোমার এতবড়ো আস্পর্ধা !
চিন্তামণি । যে আজ্ঞে, আপনি নাহয় আৰ্য না হলেন, আমি এবং আমার শ্ৰীবাবা আর্য! হায় ! কোথায় আমাদের সেই পূর্বপুরুষগণ, কোথায় কশ্যপ ভরদ্বাজ ভৃগু—
অদ্বৈত। এ ব্যক্তি বলে কী ! কশ্যপ তো আমাদের পূর্বপুরুষ, আমাদের কাশ্যপ গোত্রে জন্ম— তোমার পূর্বপুরুষ কশ্যপ ভরদ্বাজ ভৃগু এ কিরকম কথা !
চিন্তামণি। আপনি এ সকল বিষয়ে সম্পূর্ণ অজ্ঞ, আপনার সঙ্গে এ সম্বন্ধে কোনাে আলোচনা হতেই পারে না । হায় ! এ-সকল ইংরাজি শিক্ষার শোচনীয় ফল ।
অদ্বৈত । ইংরিজি শিক্ষা আপনাতে কি ফলে নি ? চিন্তামণি । আজ্ঞে, সে দোষ আমাকে দিতে পারবেন না, স্বাভাবিক আর্যরক্তের তেজে আমি অতি
বাল্যকালেই ইস্কুল পালিয়েছিলুম।

